
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Электрон журнал 1368-сонли гувоҳнома билан давлат рўйхатига олинган. 

Муассис: “SCIENCEPROBLEM S TEAM” масъулияти чекланган жамияти.

Бугунги кунда Республикамизда жамоат тартибини сақлаш, фуқаролар 

хавфсизлигини таъминлаш, давлат ва жамият барқарор ривожланиши учун барча 

соҳаларда жадал ислоҳотлар амалга оширилмоқда.  

Замонавий босқичда оммавий норозиликларни олдини олиш бўйича хорижий 

тажрибани қўллаган ҳолда, бир қатор йўналишларда ислоҳотларни амалга ошириш 

келгусида бу каби кўнгилсиз барвақт аниқлаш ва уни бартараф этишда ўзининг ижобий 

натижаларини беради. 

Мамлакатимизда оммавий норозиликларни келтириб чиқарувчи омилларни 

барвақт аниқлаш ва уни бартараф этишдан кўра, норозиликлар реал ҳолатда вужудга 

келгандан сўнг уни бартараф этиш билан боғлиқ бўлган муносабатларга эътибор 

қаратилади.  

Шу нуқтайи назардан ҳам оммавий норозиликларни барвақт аниқлаш ва уни 

олдини олишга қаратилган фаолият самарадорлигини ошириш долзарблик касб 

этмоқда.  

Умумлаштирган ҳолда оммавий норозиликларни олдини олиш самарадорлигини 

ошириш йўналишларини иккита гуруҳга (олдини олиш ва бартараф этиш) бўлган холда 

белгилаш мақсадга мувофиқ. 

Оммавий норозиликларнинг олдини олишга қаратилган фаолият йўналишида 

қуйидаги ишларни амалга ошириш талаб қилинади. 

Хориж тажрибаси асосида жамиятда “Омма кайфияти” тушунчасини 

шакллантириш ва унинг салбий ёки ижобий характерда эканлигини аниқлаш бўйича 

юқорида келтирилган баҳолаш мезонини амалиётга татбиқ этиш лозим. 

Ушбу мезон асосида ҳар бир ҳудуддаги “омма кайфияти”ни ижобий ва салбий 

характерда эканлигини аниқлаб, қайси бир мезон бўйича муаммо аниқланса, шу асосда 

давлат ҳокимияти ва бошқарув органлари, жамоат бирлашмалари ҳамда ҲМҚ органлар 

ўзаро ҳамкорлиги йўли билан тегишли вазифалар амалга оширилади. Бу вазифалар 

қуйидагилардан иборат бўлиши мумкин: 

a) Ўзбекистон Республикаси Иқтисодий тараққиёт ва камбағалликни 

қисқартириш вазирлиги ҳузуридаги Прогнозлаштириш ва макроиқтисодий 

тадқиқотлар институти, Президент ҳузуридаги Жамоатчилик палатаси, “Ижтимоий 

фикр” республика жамоатчилик фикрини ўрганиш маркази ҳамда ҲМҚ органлари билан 

ҳамкорликда иқтисодий вазиятни, аҳоли турмуш даражасини, ҳуқуқни муҳофаза қилиш 

самарадорлигини, сиёсий,  

иқтисодий ва ижтимоий вазиятнинг барқарорлигини, аҳоли маънавиятини, 

ҳудуд, сиёсий ва этник хусусиятлар каби омилларни ҳисобга олган 

ҳолда доимий ахборот таҳлил ишларини олиб бориш. 

б) Иқтисодий объектларни яратиш ёки янада ривожлантириш, айниқса, ёшлар 

учун турли хил бандлик дастурларини амалга ошириш, шу билан бирга иш 

ўринларини кўпайтириш, меҳнат қонунчилигига риоя қилишни доимий назорат 

қилиш орқали аҳолининг жамият ва давлат хавфсизлигини таъминлашга бўлган 

фаолликларини рағбатлантириш. 

в) Куч ишлатишдан асоссиз фойдаланишни қоралаш, ОАВда оммавий 

норозиликлар оқибатида келиб чиқадиган тартибсизликларнинг ҳуқуқий ва бошқа 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 1 (4) – 2024  

 

194 

салбий оқибатлари тўғрисида кенг тушунча бериш, жаҳонда юз бераётган оммавий 

норозиликлардан ёрқин мисоллар келтириш ва бошқалар. 

Мамлакатда соғлом ички мухолифатни шакллантириш, сиёсатчилар ва ОАВ 

вакилларнинг ролини ошириш.  

Президентимиз Ш.Мирзиёев 2019 йил 27 декабрь куни Муҳаммад ал-Хоразмий 

номидаги мактабнинг янги биносида ёшлар билан учрашув чоғида ва 2020 йил 20 

январь куни Олий Мажлис Қонунчилик палатасининг биринчи мажлисидаги нутқида 

“ички мухолифат тузилишига қарши эмаслигини, унинг ташқаридан кириб 

келмасдан жамият ичида табиий равишда вужудга келган бўлиши лозимлигини, 

унинг учун шу ерда муҳит яратилиши кераклигини таъкидлаб ўтди. [1, 23] 

Бу билан асосан давлатдаги турли ижтимоий, сиёсий, иқтисодий ва бошқа 

муаммоларни аниқлаб, уларни давлат юқори органига олиб чиқиш, жамоатчилик 

муҳокамасига айлантириш имконияти вужудга келади. 

Бундан ташқари, ички мухолифатнинг мавжудлиги ва журналистлар фаоллиги 

ташқи кучларнинг давлат ички ишларига аралашиб, турли муаммоларнинг ҳал 

этилмасдан сақланиб қолаётганлиги, давлат органларининг бундан хабардор эмаслиги 

каби важлари билан давлат сиёсатига салбий таъсир ўтказишини ҳамда фуқаролар 

онгини манипуляция қилишнинг олдини олишга имкон беради. 

Бугунги кунда аҳолининг оммавий норозилигига сабаб бўлувчи муаммоларни 

самарали ҳал этиш мақсадида, биринчи навбатда Ўзбекистон Республикасида “Митинг, 

йиғилиш ва намойишлар тўғрисида”ги қонунни қабул қилиш лозим. [5] 

Ҳозирда рухсат этилмаган норозилик намойишлари сони ошиб бормоқда, лекин 

жавобгарликка тортиш учун ҳуқуқий асоснинг йўқлиги келгусида 

ҲМҚ органлар фаолиятига ўзининг салбий таъсирини ўтказади. 

Бундан ташқари норози кайфиятдаги шахслар ва “ҳуқуқ ҳимоячилари” 

томонидан турли норозилик намойишлари содир этилишини барвақт олдини олиш ва 

уларнинг муаммоларини жойларнинг ўзида ижобий ҳал этишга йўналтирилган 

“Идоралараро тизим”ни шакллантириш лозим. 

Бунда пойтахт ва вилоят марказларида оммани жалб қилган ҳолда, 

ўтказиладиган норозилик намойишларини олдини олиш бўйича алоҳида 

“Ишчи гуруҳ”лар ташкил этилади. 

Мазкур “Ишчи гуруҳ” томонидан норозилик намойишлари етакчиларини 

уларнинг мурожаатлари тааллуқли бўлган идоранинг масъул шахси томонидан қабул 

қилиниши ташкиллаштирилади. 

Республика миқёсида, ҳал этилмаётган муаммолари сабабли норози кайфиятда 

бўлган шахсларнинг шакллантирилган рўйхатлари асосида, уларнинг мурожаатларини 

синчковлик билан ўрганилиши ва фуқароларда ўрганиш натижаларидан “қониқиш” 

ҳосил қилинишини таъминлаш чоралари кўрилади. 

Шунингдек, ҳар чорак якунида, ушбу “Ишчи гуруҳ” томонидан миллий 

телерадиокомпаниялар мутахассисларини жалб этган ҳолда, рухсат этилмаган 

норозилик намойишларида ўтказганлик ва унда иштирок этганлик учун 

жавобгарликни назарда тутадиган видеороликлар тайёрланиб, уларни телевидение 

орқали намойиш этиб борилади. [4] 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 1 (4) – 2024  

 

195 

 Давлат ҳокимияти органлари, ҲМҚ органлар ва аҳоли ўртасида турли ижтимоий 

муаммолар юзасидан ўзаро оммавий низоларнинг вужудга келаётганлиги ҳамда 

уларнинг нохолис тарзда ижтимоий тармоқларда кенг ёритилиши замирида аҳолининг 

давлат ҳокимияти органларига бўлган ишончи йўқолиб бормоқда.  

Шунинг учун келгусида давлат ҳокимияти органлари ва аҳоли ўртасида турли 

келишмовчиликлар билан боғлиқ бўлган муносабатларни (масалан: ноқонуний 

қурилган уй-жойларни бузиш) ҳал қилишда Адлия вазирлигидан тегишли тартибда 

рўйхатдан ўтган, холисона ахборот тарқатиш мажбуриятини ўз зиммасига олган 

кўпчилик аҳоли томонидан кузатиб бориладиган (кун.уз, дарё.уз) ОАВ вакилларининг 

бевосита иштирокини таъминлаш.  

Мисол учун, ҳозирда ноқонуний тарзда эгаллаб олинган давлат ерларини 

мажбурий тартибда давлат тасарруфига қайтариш бутун Республика бўйлаб амалга 

оширилмоқда.  

Бу бўйича тегишли давлат ҳокимияти органлари ходимларидан иборат ишчи 

гуруҳ тузилган ва улар ҳудудларга чиқиб аҳолидан ерларни давлат тасарруфига 

қайтаришни талаб қилишмоқда, лекин кўпчилик аҳоли бунга қаршилик билдириши 

натижасида ички ишлар органи ходимлари ва аҳоли ўртасида муштлашув 

ҳолатларигача бориб етмоқда. 

Бу вазиятда кўплаб норасмий ижтимоий тармоқлар давлат органи ходимларини 

айбдор сифатида бир томонлама баҳоланган ахборот тарқатмоқда. Агар келгусида ишчи 

гуруҳ билан бирга расмий ОАВ вакиллари жараёнда бевосита иштирок этиб холисона 

ахборот тарқатса кейинчалик юқоридаги салбий ҳолатлар такрорланишини олди 

олиниши мумкин. 

Оммавий норозиликларни реал ҳолатда вужудга келгандан сўнг уни бартараф 

этишга қаратилган фаолият йўналишида қуйидаги ишларни амалга ошириш лозим 

бўлади. 

НАТО ва Франциянинг Crowd and Riot Control концепцияси андозасида Ички 

ишлар вазирлиги ва Миллий гвардия ҳамкорлигида ягона тизимли дастур ишлаб 

чиқиш, унда НАТО концепциясидан фарқли равишда норозиликларнинг олдини олишга 

қаратилган (профилактик) чора- тадбирларга ҳам эътибор қаратиш. 

Дастурни ишлаб чиқишда Франция тажрибаси бўйича комплекс ёндашувни 

қўллаш, яъни унда оммавий норозиликлар бошлангандан токи тугагунга қадар бўлган 

барча жараённи назорат қилиш ва бошқариш имконини берувчи оломон тузилиши, 

характери бўйича разведка қилиш, олдиндан оломоннинг ҳаракатлари хусусида 

маълумотга эга бўлиш, махсус бўлимларни керакли куч ва воситалар билан таъминлаш, 

шахсий таркибни жанговар ҳолатда доимий ушлаш бўйича ўқув машғулотларини 

ташкил этиш, керакли маълумотларни қайта ишлаш ва мониторинг қилиб бориш 

бўйича тадбирларни белгилаш. 

Бундан ташқари, дастур ижросини ўз вақтида таъминлаш юзасидан ИИВ ёки МГ 

таркибида тегишли бўлим ташкил қилиш. 

Оммавий норозиликлар оқибатида келиб чиқадиган тартибсизликлар жиноятда 

иштирокчилик шаклига кўра мураккаб иштирокчилик ҳисобланади, яъни у бевосита 

оломон томонидан содир этилади.  

Ўзбекистон Республикаси Жиноят кодекси 217 ва 244-моддалари бўйича митинг, 

йиғилиш ва намойишлар ҳамда оммавий тартибсизликлар содир этишда фақат 

ташкилотчилар ва фаол иштирокчилар жавобгарликка тортилиши белгиланган, демак 

биз айбдорни жавобгарликка тортиш учун оломон таркибидан ташкилотчи ва фаол 

иштирокчиларни ажратиб олишимиз лозим. [3]  

Биздаги амалиётда оломон ичидан ташкилотчи ва фаол иштирокчиларни 

аниқлаш фақат олинган тезкор маълумотлар ва гувоҳларни сўроқ қилиш орқали амалга 

оширилади, хориж тажрибасида эса оммавий тартибсизликлар бошлангандан токи 

бартараф қилишгача бўлган жараёнлар, субъектлар ҳаракати махсус бўлимларга 

тегишли кузатув камералари ва дронлар орқали видео тасвирга олиб борилади. Бу эса 

келгусида махсус бўлим ходимларининг асосли равишда куч ишлатишганини исботлаш, 

бевосита айбдор шахсларни аниқлаб жавобгарликка тортишда суд ва тергов органлари 

учун муҳим далил бўлиб хизмат қилади. [1] 

Шу сабабдан, Ўзбекистон Республикаси Ички ишлар вазирлиги ва Миллий 

гвардиянинг оммавий норозиликларни бартараф этишда иштирок этувчи махсус 

бўлимларни кузатув камералари ва дронлар билан таъминлаш ҳамда “Хавфсиз шаҳар” 

концепцияси бўйича шаҳар кўчаларга жойлаштирилган кузатув камералари 

имкониятларидан ушбу мақсадларда фойдаланиш, норозилик намойишлари нисбатан 

кўп учрайдиган ҳудудларни қўшимча кузатув камералари билан жиҳозлаш истиқболда 

оммавий тартибсизликларга қарши кураш тизимини такомиллаштиришга ёрдам 

беради. [2] 

Бундан ташқари, бевосита оммавий норозиликлар юз берганда ундаги 

тажовузкор оломонни бошқариш ва бартараф қилишга қаратилган қуйидаги 

тавсиялардан фойдаланиш мақсадга мувофиқ бўлади: 

• ҳар қандай ҳолатда, заруратсиз оломонга нисбатан таъсир қилиш, эгаллаб 

турган жойидан қисиб ташлаш ёки сиқиб қўйиш чораларини қўлламаслик, ҳамда унга 

тазйиқ ўтказиш ва саросимага тушишга йўл қўймаслик; 

• оломонга одамларни келиб қўшилиши ва бунинг натижасида кўпайиши 

мумкин бўлган йўлларни ёпиш, вақтни чўзиш, вақт оломонга қарши ишлайди. Чунки, 

вақт ўтган сари одамлар толиқадилар, чарчайдилар бунинг натижасида уларнинг 

фаоллиги сусаяди; 

• оломон билан узлуксиз музокараларни олиб бориш, музокараларда 

тажрибали, халқ орасида ҳурмат эътибор қозонган шахслар ёки мавжуд шароитдан 

келиб чиққан ҳолда оломон талаб қилаётган вакиллар бўлиши мумкин. 

Хулоса қилиб айтганда, оммавий норозилик намойишларини бартараф этишдан 

кўра, уни келтириб чиқарувчи омилларни аниқлашга қаратилган тадбирларни 

кучайтириш ва ушбу тизимни доимий равишда олиб бориш, мамлакат тинчлиги ва 

барқарорлиги, фуқаролар хавфсизлигини таъминлашга замин бўлади. 

